
Höfundur: Andri Elvar Sturluson fæddist 4. ágúst 1998 

í Reykjavík og aldist upp í Grafarvogi. Foreldrar hans eru 

Sturla Orri Arinbjarnarson og Anna Margrét Ólafsdóttir. 

Andri flutti í Fossvoginn 16 ára gamall, sótti nám við 

Menntaskólann í Reykjavík og útskrifaðist sem stúdent 

af náttúrufræðibraut árið 2017. Sama ár hóf hann nám í 

lyfjafræði við Háskóla Íslands. Að loknu meistaranámi 

stefnir Andri að vinna í apóteki samhliða frekara námi.  

 

Stuttur útdráttur úr ritgerð: Meðferðarúrræði fyrir þríneikvæð brjóstakrabbamein eru 

fá þar sem þau tjá ekki hefðbundna viðtaka sem fyrirfinnast í algengum 

brjóstakrabbameinum eins og estrogen- og HER2-viðtaka (human epidermal growth 

factor receptor 2). Að undanförnu hafa krabbameinsrannsóknir leitt í ljós að EGFR 

viðtakar (epidermal growth factor receptor), einnig þekktir sem HER-1, eru yfirtjáðir í 

hátt í 50% þríneikvæðum brjóstakrabbameinum og að sértæk peptíð, eins og AEYLR, 

geta bundist EGFR án þess að virkja viðtakann og því tilvalinn bindill fyrir mögulega 

nanólyfjabera eins og utanfrumubólur (EVs). 

Meginmarkmið þessarar rannsóknar var að taka fyrstu skrefin í framleiðslu á 

marksæknum EV nanólyfjaberum gagnvart EGFR jákvæðum krabbameinum með því 

að framkvæma genainnleiðingu á HEK293 frumulínu sem myndi losa EVs sem 

innihéldu AEYLR á ytra birði sínu. Helstu niðurstöður þessarar rannsóknar voru þær 

að það tókst að mynda nýja fjölklóna HEK293 frumulínu (90% - 95% GFP jákvæðar) 

sem seytir EVs (114 - 124 nm) sem voru bæði alix og GFP jákvæðar. 

 


